
LAMAN web MYBuahPinggang.com menjadi pusat sehenti yang
menvajikan maklumat-maklumat berkaitan masalah penyakit
buah pinggang vang komprehensif, tepat dan ciivalcon

RAFIDAH (kirl) dan Khairul Shazwali (dua dari kanan) antara yang menyampaikan perkongsian mengenai penyakit buah pinggang semasa pelancaran laman web MYBuahPinggang.com baru-
baru inl yang dibangunkan oleh Persatuan Tweet Perubatan #MedTweetMY.

_ FARID AHMAD
TARMUI

‘ ‘ INI, aku menelusuri
kehidupan baharu
ini dengan perspektif
yang berbeza.
Ternyata kesihatan
juga adalah satu nikmat yang selalu kita
lalaikan dan kurang kata-kata syukur
kepada yang Maha Esa.”

Itulah bait-bait kata yang diungkap
Khairul Shazwali Taib, 35, di laman
web MYbuahpinggang.com. Laman
web tersebut merupakan satu portal
pendidikan yang memberi maklumat
tepat berkaitan masalah penyakit buah
pinggang.

Khairul Shazwali yang lebih mesra
dengan panggilan Wali kini aktif
berkongsi kisah hidupnya sebagai
seorang pesakit masalah kegagalan buah
pinggang kepada masyarakat.

“Di laman web ini, saya berkongsi
pengalaman hidup saya sebagai seorang
yang pernah berdepan masalah buah
pinggang dan bagaimana saya melalui
kehidupan normal setelah menjalani
transplan pemindahan buah pinggang.

“Di laman web ini juga banyak pakar
nefrologi menyampaikan informasi
berguna mengenai masalah buah
pinggang,” katanya kepada K2 baru-baru
ini.

Tambahnya, perkongsian yang tepat
mengenai masalah penyakit ini amat
penting bagi membolehkan mereka

' Perkongsian pakar dan pesakit

BUAH pinggang merupakan organ penting yang perlu dijaga setiap manusia. - CAMBAR
HIASAN

di luar sana yang berdepan dengan
masalah ini mendapat maklumat sahih.

Wali menceritakan dia disahkan
mengalami penyakit kegagalan buah
pinggang pada lima tahun lalu.

“Saya sebelum itu sihat dan
seorang vang aktif bersukan, tetapi
berhadapan masalah gout di mana
kaki membengkak. Setelah melakukan
pemeriksaan akhirnya saya didiagnosis
mempunyvai masalah kegagalan buah
pinggang tahap akhir.

“Siapa sangka, kerana saya pada masa
itu tidak merasakan apa-apa kesakitan
di bahagian pinggang.

“Pada ketika itu, saya tidak boleh
menerima hakikat dan mula mencari
maklumat berkaitan masalah penyakit
buah pinggang di internet. Maklumat

diperoleh kebanyakan dari luar negara.
Ini sedikit sebanyak menyukarkan saya
untuk memahaminya,” jelasnya.

Tambahnya, lambakan maklumat
berkaitan penyakit tersebut yang
diperolehnya di internet pada ketika itu
juga belum tahu tentang kesahihannya.

*Saya reda pada ketika itu apabila
perlu melakukan dialisis untuk merawat
kegagalan buah pinggang.

Wali menjelaskan dia harus menjalani
Peritoneal Dialisis (PD). PD ialah salah
satu cara mengeluarkan bahan kumuh
dari badan apabila seseorang itu sudah
didiagnos sebagai pesakit buah pinggang
tahap akhir.

“Saya menjalani PD ini empat kali
sehari dengan setiap sesi mengambil
masa setengah jam. Saya melakukannya

selama lebih tiga tahun sebelum
melakukan transplan.

“Sewaktu menghidapi masalah itu,
saya bekerja sebagai jurutera di sebuah
kilang. Mujur majikan memahami
penyakit yang saya hadapi dengan
membenarkan saya bekerja secara syif
bagi membolehkan saya melakukan PD,”
katanva.

Jelasnya, apabila melakukan PD, Wali
tidak boleh melakukan aktiviti lasak
yvang melibatkan banyak sentuhan.

Ini kerana dia perlu menjaga tiub di
bahagian perutnya.

“Saya juga tidak boleh mengangkat
benda yang berat pada ketika itu bagi
menjaga tiub pada bahagian perut,”
ujarnya vang kini bekerja sebagai
seorang konsultan teknikal.

Penderitaan Wali bagaimanapun
berakhir apabila menjalani transplan
pemindahan buah pinggang tahun lalu.

“Saya bersyukur penderitaan saya
berakhir setelah abang kandung saya
mengambil keputusan mendermakan
buah pinggangnya untuk saya dan
kami berdua menjalani transplan pada
Januari tahun lalu,” jelasnya.

Tegasnya, kehidupan kini kembali
seperti normal dan hanya periu
mematuhi pengambilan ubat-ubatan
bagi memastikan buah pinggang yvang
didermakan berfungsi baik.

Wali juga tidak perlu lagi menjalani
rawatan dialisis dan dapat menghayati
kebebasan sebenar dalam hidup.

Kini, dengan adanya laman web
MYBuahPinggang.com, pesakit yang
mengalami kegagalan buah pinggang
atau ahli keluarga vang ingin mengetahui
akan maklumat yang komprehensif dan
tepat boleh akses ke laman itu secara

percuma.
MYBuahPinggang.com yang

dirasmikan Disember lalu hakikatnya
satu usaha daripada gerakan sukarela
dimulakan oleh sekumpulan doktor
pakar dan pesakit buah pinggang bagi
memberi kesedaran vang lebih meluas
kepada orang ramai mengenai penyakit
tersebut.

Laman web itu telah dibangunkan
oleh Persatuan Tweet Perubatan
#MedTweetMY dengan mendapat
sokongan daripada pasukan Nefrologi
dari Kementerian Kesihatan Malaysia
(KKM) dan Universiti Putra Malaysia
(UPM).

Pengerusi Yayasan Buah Pinggang
Kebangsaan Malaysia (NKF Malaysia),
Datuk Dr. Zaki Morad Mohd. Zaher
menjelaskan, pengenalan laman web
tersebut sangat tepat pada masanya.

“Pesakit kini boleh mengakses semua
maklumat yvang diperlukan mengenai
kesihatan buah pinggang melalui laman
web ini.

"Tahniah kepada mereka yang telah
membangunkan laman web ini dan
menjadikan projek ini sebagai realiti.
Dalam memberikan maklumat yang
sahih, laman web yang boleh dipercayai
sangat penting untuk diterima pakai
pesakit sekali gus membantu mereka
membuat keputusan yang tepat,”
katanya.

Tambahnya, NKF Malaysia akan terus
menyvokong dan bekerjasama dengan
Persatuan Nefrologi Malaysia serta
KKM, terutama untuk memberikan
rawatan dialisis yvang berkualiti kepada
pesakit miskin.

Pihaknva juga akan bersama-sama
mempromosikan pendermaan organ,
berkempen dan menjalankan program
pendidikan serta kesedaran awam
untuk mengetengahkan penjagaan buah
pinggang yang baik.

Dalam pada itu, Pakar Nefrologi
dan Perubatan Dalaman, Hospital
Putrajaya vang juga Pengerusi
Bersama MYBuahPinggang.com, Dr.
Rafidah Abdullah berkata, idea untuk
membangunkan laman web khusus
untuk penyakit buah pinggang telah
lama dirancang.

MYbuahpinggang.com

Anatorms & Fungsi

LAMAN web inl turut menyediakén maklumat asas seperti anatomi.

INFO
MyBuahPinggang.com

« Dibangunkan oleh Persatuan Tweet
Perubatan #MedTweetMY dengan
mendapat sokongan daripada pasukan
Nefrologi daripada Kementerian Kesihatan
Malaysia (KKM) dan Universiti Putra
Malaysia (UPM)

« Diperakukan oleh Perkhidmatan Nefrologi
KKM dan Persatuan Nefrologi Malaysia
sebagai pusat sumber maklumat sehenti
berkenaan penyakit buah pinggang

« Boleh diakses oleh orang ramai secara
percuma

“Sebelum ini saya sendiri
menggunakan media sosial untuk
berkongsi maklumat, begitu juga dengan
pakar-pakar yang lain.

“Kami menvedari orang ramai ingin
tahu dengan lebih mendalam mengenai

penvakit kegagalan buah pinggang.
Oleh itu kami mengambil keputusan
membangunkan sebuah laman web
untuk pesakit dan orang ramai,”
jelasnya.

Tegasnyva, laman web tersebut adalah
pusat sehenti yang menyebarkan
maklumat yang betul dan sahih
berkaitan penyakit tersebut.

Ramali pakar yang terlibat dan orang
ramai boleh melihat profil doktor di
laman web berkenaan.

Sementara itu, antara kandungan
vang ada di laman web tersebut
merangkumi anatomi dan fungsi
buah pinggang, jenis penyakit buah
pinggang, penyebab, gejala, rawatan dan
pencegahannya.

Pengunjung juga boleh mengetahui
tentang rawatan dialisis, rawatan
konservatif dan juga transplan.

Dari aspek transplan misalnya,
pengunjung boleh mengetahui lebih
lanjut mengenai proses itu di Malaysia
serta pandangan dari perspektif agama.

DIALISIS merupakan antara proses yang perlu dilalui penghidap penyakit buah pinggang. - GANMEAR HIASAN

DR. NOOR HISHAM

Menghidap
penvyakit buah

pinggang
tanpa disedari

TIDAK boleh dinafikan, penyakit
buah pinggang menjadi antara
penyumbang utama kepada punca
kematian dalam kalangan rakyat
Malaysia. :

Berdasarkan satu kajian
yang dilakukan pada tahun
2018 mendedahkan, sebanyak
15.48 peratus rakyat Malaysia
menghadapi penyakit buah
pinggang kronik.

Sekitar 50,000 pesakit
menjalani rawatan dialisis di
seluruh negara dan sebilangan
besar pesakit adalah daripada
kumpulan B40 dan penduduk luar
bandar.

Ketua Pengarah Kesihatan,

Tan Sri Dr. Noor Hisham Abdullah
berkata, kebanyakan pesakit itu
bagaimanapun tidak menyedari
mereka menghadapinya pada
peringkat awal.

"Apa vang paling
membimbangkan kebanyakan
daripada mereka (pesakit buah
pinggang) tidak sedar bahawa
mereka menghadapi penyakit
tersebut.

“Ini disebabkan pesakit-
pesakit ini tidak mempunyai
sebarang gejala di peringkat awal
dan apabila pesakit bergejala,
seringkali mereka telahpun berada
pada tahap yang serius,” katanya
semasa merasmikan pelancaran
laman web MYBuahPinggang.com
vang diadakan secara maya baru-
baru ini.

Dr. Noor Hisham berkata, beliau
menyambut baik kewujudan laman
web tersebut yang akan menjadi
pusat sehenti kepada pelbagai
maklumat tentang penyakit buah
pinggang Kewujudan laman web
itu juga diharap mempertingkat
tahap kesedaran masyarakat sekali
gus mengurangkan kes penyakit
buah pinggang kronik di Malaysia.

Katanya, walaupun negara
sedang sibuk melawan pandemik
Covid-19, namun usaha melawan
penyakit lain seperti penyakit
buah pinggang tetap menjadi
keutamaan kementerian.

“Kita bukan sahaja mesti
menang lawan Covid-19, tetapi
menang melawan penyakit buah
pinggang Kronik,” kKatanya.



